
BOSHLANG‘ICH SINF OʻQUVCHILARI BILAN JISMONIY TARBIYA 

MASHG‘ULOTLARINI TASHKIL ETISH JARAYONIDA PSIXOLOGIK HOLATLAR  

 

Annotatsiya. Maqolada boshlang‘ich sinf oʻquvchilarida jismoniy tarbiya darslariga 

qiziqishni shakllantirishning nazariy va amaliy jihatlari tadqiq etilgan. Kichik yoshdagi maktab 

oʻquvchilarining jismoniy tarbiyaga boʻlgan qiziqishini oʻrganish bolalarning jismoniy tarbiya 

darslariga qiziqishini oshirishning asosiy motivlari va usullarini ochib beradi.  

Kalit soʻzlar: boshlang‘ich sinf, oʻquvchi, qiziqish, motivatsiya, jismoniy tarbiya, sport. 

 

ПРОЯВЛЕНИЕ ПСИХОЛОГИЧЕСКИХ СОСТОЯНИЙ В ПРОЦЕССЕ 

ОРГАНИЗАЦИИ ФИЗКУЛЬТУРНЫХ ЗАНЯТИЙ С МЛАДШИМИ 

ШКОЛЬНИКАМИ 

 
Аннотация. В статье рассматриваются теоретические и практические аспекты 

развития интереса к занятиям физической культурой у учащихся начальных классов. 
Изучение интереса младших школьников к занятиям физической культурой позволяет 
выявить основные мотивы и пути повышения интереса детей к занятиям физической 
культурой.  

Ключевые слова: начальная школа, ученик, интерес, мотивация, физическое 
воспитание, спорт. 

MANIFESTATION OF PSYCHOLOGICAL STATES IN THE PROCESS OF 
ORGANIZING PHYSICAL EDUCATION TRAINING WITH ELEMENTARY SCHOOL 

STUDENTS 

 
Annotation. The article examines the theoretical and practical aspects of developing interest 

in physical education classes in primary school students. Studying the interest of young school 
students in physical education reveals the main motives and ways to increase children’s interest 
in physical education classes. This, in turn, will have a positive impact on increasing the interest 
of young schoolchildren in physical education and sports, their participation in physical education 
classes, and improving their physical fitness. 

Keywords: elementary school, student, interest, motivation, physical education, sports. 
 
Jismoniy tarbiya oʻqituvchisi jismoniy tarbiya jarayonida oʻquvchi-yoshlar va bolaning yosh 

xususiyatlari va psixik jarayonlari, shaxs xususiyatlarining rivojlanishini farqlash, psixik 
jarayonlar (diqqat, nutq, sezgilar, idrok, xayol, xotira, tafakkur, hissiyot va boshqalar), psixik 
holatlar (emotsiyalar, hayratlanish, ishonchlilik, ijodiy ruhlanish, e’tiqodlilik, apatiya, 
qiziquvchanlik, bardamlilik, tetiklik) va shaxs xususiyatlarini (temperament, qobiliyat, iqtidor, 
mas’uliyat xarakter) jismoniy tarbiya va sport bilan bog‘lay olish lozim. Mash-g‘ulot jarayoni, 
uning ta’siri, musobaqa davrida, musobaqadan soʻnggi, davr, jamoa orasidagi munosabat 
holatlarining shakllanishi ahamiyatini bilishi lozim. Oʻquvchilar jismoniy tarbiyasining maqsadi - 
Mustaqil Vatanga barkamol rivojlangan va sodiq boʻlgan shaxsni shakllantirishga yordam berish 
boʻlib, bu maqsadga oʻquvchilar ta’lim-tarbiyasi jarayonida erishiladi. Umumiy vazifalarda ochib 
beriladi va aniqlashtiriladi. Shuningdek, ta’limiy, tarbiyaviy, sog‘omlashtirish vazifalari qoʻyiladi. 
Bu vazifalarni hal etishda boshqalari hisobiga birini ustun qoʻyishga yoʻl qoʻymaslik kerak. 
Ba’zida sport yoʻnalishiga ega boʻlgan oʻqituvchilar tarbiyaviy va umumta’lim vazifalarini unutib, 
asosiy e’tiborni oʻquvchilar jismoniy rivojlanishiga beradilar. Boshqa holda ikki tarbiyaviy va 
sog‘lomlashtirish vazifalari aziyat chekadi. Jismoniy tarbiya oʻqituvchisining faoliyat turidan 
qat’iy nazar faoliyat tarkibiy qismi, odatda, bir xil his etish va idrok qilishlar bilan bog‘liq boʻlgan 
perseptiv (masalan oʻquvchilarni kuzatish), ma’lumotni eslab qolish va qaytatiklash bilan bog‘liq. 

141 Faoliyat bir qancha bosqichlarda amalga oshiriladi, tayyorlanish bosqichi, rejani bajarish (asosiy 
bosqich) bosqich va erishilganlikni baholash bosqichi (yakunlovchi bosqich). 

Birinchi bosqichda jismoniy tarbiya oʻqituvchisi juda katta hajmda ish bajaradi. Reja boʻyicha 
konspekt tuzadi, ularga tayyorlanadi, joylarni (zalni, suv havzasini, sport maydonini, stadionni) 
tayyorlaydi. Darsga oid boʻlgan barcha sport anjomlarini, qurollarini tayyorlaydi. Bu bosqichga 
faoliyatni yanada muvaffaqiyatli amalga oshirish uchun oʻquvchilarga qulay boʻlgan sharoitlarni 
yaratish va jismoniy tarbiya oʻqituvchisining psixologik tayyorlanganligi kiradi. 

Ikkinchi bosqichda oʻquvchilarni (shug‘ullanuvchilarni) nazorat qilish, ularni tarbiyalash 
(axloqiy, aqliy, estetik, mehnat vazifalarini tarbiyalash jihatidan), tartib saqlash, ularni 
jarohatlanishdan saqlash va hokazolar kiradi. Belgilangan ishlarni amaliy tatbiq qilish, oʻquvchilar 
harakatlari, intizomini nazorat qilish, dars boshida yuzaga keladigan qiyinchiliklarni bartaraf etish, 
vaziyat oʻzgarishiga koʻra dars rejasini toʻg‘rilash bilan bog‘liq. Bu bosqichda chetda qolgan 
oʻquvchilar oʻrtasidagi e’tiborni doimo taqsimlash va olib oʻtish jismoniy jarohatlanishga olib 
keladigan vaziyatiaming oldini olishga koʻra oʻqituvchining sergakligi bilan shartlanadigan 
oʻqituvchi psixik kuchlanishi bilan tavsiflanadi, boshqacha qilib aytganda, jismoniy tarbiya 
oʻqituvchisiga nafaqat psixik jihatdan, balki jismoniy jihatdan ham jismoniy yuklanish tushadi.  

Uchinchi bosqich (yakunlovchi bosqich) unda oʻtkazilgan darsdagi yutuq va kamchiliklarga 
baho beriladi. Erishilgan natijalar baholanadi, jismoniy tarbiya oʻqutuvchisini faoliyati funksiyasi 
jismoniy tarbiyaning maqsadi va vazifalarining kelib chiqishi lozim. Faoliyatni qayta bajarishda 
rejaga toʻg‘rilashlarni kiritish bilan bog‘liq, oʻtilgan darsning toʻliq tahlili, ba’zi bir notoʻg‘ri 
dalillarni umumlashtirish, ilmiy uslubiy adabiyotda yuzaga kelgan savollrda javob qidirishni talab 
qiladi. Jismoniy tarbiya oʻqituvchisining asosiy maqsadi ularning garmonik shakllanishiga va 
jamiyatga sadoqatli, vatanparvar boʻlib yetishishiga yordam berishdir. Shuningdek tarbiyaviy, 
ilmiy, tashkiliy, rahbarlik, loyihalashtirish, ma’muriy-xoʻjalik funksiyalarni ham bajarishga toʻg‘ri 
keladi. 

Aytib oʻtilgan uchta vazifalarni hal etish jismoniy tarbiya oʻqituvchisi bilan bajariladigan 
ishlar turliligi bilan shartlanadi. Jismoniy tarbiya oʻqituvchisining foaliyati shakllari turli-tumandir. 
Bu avvalambor sinf va sinfdan tashqari ishlardan kelib chiqadigan maktabdagi ishdan iborat. 
Sinfdagi ish bu jismoniy madaniyat boʻyicha darslarni oʻtkazish: u oʻqituvchining asosiy oʻquv 
yuklamasini tashkil qiladi. Sinfdan tashqari ish sport tugaraklari va seksiyalari mashg‘ulotlarni 
oʻtkazish. Maktab ichidagi sport musobaqalarini tashkil qilish va oʻtkazish, sport bayramlarini 
oʻtkazish, turistik, safar, harbiy sport oʻyinlarini oʻtkazishni oʻz ichiga oladi. Bu erga jismoniy 
tarbiya oʻqituvchisining kichik sinf oʻqituvchilari, tarbiyachilari oʻquvchilari, ota-onalari bilan 
olib boradigan ma’rifiy ishi ham kiradi. 

Maktabdan tashqarida jismoniy tarbiya oʻqituvchisining ishi dam olish lagerlari va mehnat 
oromgohlarida oʻquvchilar jismoniy tarbiyasini ta’minlash bilan bog‘liq. Shuningdek, turar joy 
boʻyicha oʻquvchilar jismoniy tarbiyasi ishini ham oʻz ichiga oladi. Hozirgi paytda oʻsib 
kelayotgan avlod jismoniy tarbiyasiga katta e’tibor berilmoqda. Sport inshootlari va jismoniy 
madaniyat xodimlariga ega boʻlgan maktab oʻquvchi-yoshlar ichida jismoniy madaniyatni 
ommalashtirgan, oʻquvchilar qiziqishlariga koʻra imkon boricha koʻpgina oʻquvchilarni jismoniy 
tarbiya bilan muntazam shug‘ulanishiga jalb qilgan, jismoniy madaniyat qonunbuzarliklarining 
oldini olish va tarbiyasi og‘ir bolalarni qayta tarbiyalash vositasi sifatida qoilangan holda bu ishni 
amalga oshirishda oʻziga xos Nizom boʻlishi   kerak. 

     Jismoniy tarbiya oʻqituvchisi faoliyati shakllari: 
a)  guruh ishi, darslarni oʻtkazish; 
b)  darsdan tashqari ish,  seksiyalarda mashg‘ulotlarni oʻtkazish, sport bayramlarini oʻtkazish, 

oʻquv muassasasida musobaqalar oʻtkazish, oʻquvchi va ota-onalar bilan ma’rifiy ishlarni olib 
borish, turistik sayrlar, harbiy vatanparvarlik ruhidagi oʻyinlar oʻtkazish; Oʻquv muassasasidan 
tashqarida olib boriladigan ishlar: 

a)  oila va mahallalarda olib boriladigan ishlar; 
b)  dam olish lagerlaridagi ishlar; 
d) tuman va shahar musobaqalarida qatnashish. 
Jismoniy tarbiya oʻqituvchisi faoliyatining sharoitlari: Jismoniy tarbiya oʻqituvchisi faoliyati 

boshqa oʻqituvchilar faoliyatiga nisbatan oʻziga xos sharoitlarda kechadi. Bu sharoitlarning uch 

142 guruhini ajratish mumkin. Bular psixik kuchlanish, jismoniy yuklanish, ochiq havoda 
mashg‘ulotlarni oʻtkazish bilan bog‘liq boʻlgan tashqi muhit omillari. 

Jismoniy tarbiya oʻqituvchisi faoliyati sharoitlari xususiyati jismoniy mashqlarni koʻrsatish va 
jismoniy mashqlarni bajarishda oʻquvchilarning xavfsizligini ta’minlash hamda ochiq havoda, 
safarlarda oʻtkaziladigan mashg‘ulotlarda oʻquvchilar oʻquvchilar bilan birgalikda harakatlanish 
zaruriyatidan iborat. Bu kunda bir qancha darslarning mavjudligi jismoniy tarbiya oʻqituvchisi 
uchun katta jismoniy yuklama-ni yaratadi. Oʻqituvchi butun kun davomida oyoqda tik turishi, 
harakatda boʻlishi oyoq va qomatni rostlovchilarga yuklama yaratishini hisobga olish kerak. Yosh 
oʻtgan sari jismoniy konditsiyalar yomonlashishini e’tiborga olgan holda jismoniy tarbiya 
darslarida jismoniy tarbiya oʻqituvchilari bilan sinaladigan jismoniy yuklama pedagogik 
faoliyatining amalga oshirilishini qiyinlashtiradigan omillaridan biri boʻlishi muqarrar. Ayniqsa 
bu erkak oʻqituvchilar jismoniy qobiliyatlari darajasiga qaraganda kam boʻlgan ayol 
oʻqituvchilariga tegishli. 

Jismoniy konditsiyalar oʻsishiga koʻra yoʻqotishlar mashqlarni koʻrsatishda oʻqituvchinsini 
ortiqcha kuch ishlatishga majbur qiladi. Natijada koʻrsatilayotgan mashqlarning estetik tomoni, 
uni bajarish yangiligi va erkinligi yoʻqoladi. Bu esa salbiy pedagogik oqibatlarga ega, chunki 
oʻqituvchi bola uchun kuch, chaqqonlik, chidamlilik, egiluvchanlik namunasi hisoblanadi. Bunga 
yoʻl qoʻymaslik uchun oʻqituvchi yana jismoniy yuklamaning oʻsishiga olib keladigan oʻz 
jismoniy tayyorgarligini muntazam ushlab turishi lozim. 

Jismoniy tarbiya oʻqituvchisi faoliyatini oʻziga xos tomonlaridan biri uning tez-tez havoda 
oʻquv mashg‘ulotini (toʻgaraklarni) oʻtib turishidir. Bu omil ijobiy va salbiy jihatga ega. Hamma 
narsa ob-havo va iqlim sharoitlariga bog‘liq. Masalan, Oʻrta Osiyo va Janubiy hudud-larning qizib 
ketishi, qishda (yog‘ingarchilikda) havoning sovib ketishi hollari uchrab turadi, bu oʻqituvchi 
uchun xavf tug‘diradi. Bu sharoitlar oʻqituvchidan chiniqqanlik va mustahkam sog‘liqni talab 
qiladi. 

Pedagogik faoliyat pedagogik vazifalarning uzluksiz hal qilinishini bildiradi. Ularni hal qilish 
- mazkur pedagogik vaziyatga, pedagogik maqsadga erishishini mos usulini topishdir. Sababi 
oʻqituvchi va oʻquvchi e’tiborliligi, oʻquv materialiga boʻlgan munosabati, oʻqituvchi va oʻquvchi 
oʻrtasidagi munosabat hamda oʻquvchilar oʻzi oʻrtasidagi munosabat bilan ish koʻradi. Shuning 
uchun bir marta va har doim tekshirilgan maqsadga erishishi usuli bilan ishlash koʻp holda qulaydir. 
Har doim muntazam ravishda maqsadga erishishi usullarini almashtirish, mazkur pedagogik 
vaziyat uchun eng yaxshi usul tanlash kerak.  

Pedagogik vaziyatni hal qilish bir qancha bosqichlardan oʻtadi: pedagogik vaziyat tahlili; 
intilgan maqsadga erishilish usullari, shu usullarni oldindan baholash va eng yaxshisini tanlash; 
qabul qilingan qarorni tatbiq etish; erishilgan natijaning tahlili va uning rejalashtirilgani bilan 
qiyoslash; 

Oʻqituvchi tomonidan pedagogik vaziyatni baholashning murakkabligi koʻp holda 
faoliyatning ma’lum bir vaqt bilan taqsimlanganidan iborat. Oʻquvchilar guruhi bilan ish koʻrishi 
va yuzaga kelgan guruh hamda individual ta’sirni baholashi kerakligi natijasida oʻqituvchi psixik 
kuchlanishga olib keladigan bir muncha og‘ir holatga tushib qoladi. Bu shunga olib kelishi 
mumkinki, uning tahlili, obyekti maqsadga erishish toʻg‘ri tanlangan usulidan chetga olib 
ketadigan vaziyatning mohiyatsiz belgilari boʻlib qoladi. Pedagogik vaziyat mazkur sinf 
oʻquvchilarining tayyorlanganligi darajasi, umuman ularning jismoniy tarbiya va xususan jismoniy 
tarbiya darslariga munosabati, oʻqituvchi va oʻquvchi oʻrtasidagi oʻzaro munosabat, oʻquvchilar 
oʻrtasidagi oʻzaro munosabat darsning moddiy ta’minoti, ob-havo sharoitlari (havodagi 
mashg‘ulotlar) va boshqa hollarini oʻz ichiga oladi. Barcha shu natijalarni tahlil qilib chiqib, 
oʻqituvchi yuzaga kelgan vaziyat pedagogik vazifa hal qilinishining ehtimol usullari haqidagi 
fikrni oldinga qoʻyishni belgilaydi. Jismoniy tarbiya oʻqituvchisi pedagogika, psixologiya, 
fiziologiya, gigiyena, jismoniy tarbiya nazariyasi uslubiyati boʻyicha keng bilimlarga ega boʻlgan 
taqdirdagina bunga erishish mumkin. Keyinchalik kuchli va kuchsiz jihatlar aniqlangan holda 
maqsadga erishishi uchun qoʻllanila-yotgan usullarning diagnostik baholanishi boshlanadi. Bu 
usullarning tartibli  qiyoslanishi  oʻqituvchining  nuqtayi   nazariga  koʻra  mazkur vaziyatda eng 
yaxshi usulni tanlashga olib keladi. Shunga muvotlq mazkur pedagogik vazifaning hal qilinishi 
uchun aniq reja ishlab chiqiladi (yoki ishlab chiqilgan rejaga oʻzgartirishlar kiritiladi). 

143 Oʻqituvchining kelgusi boshqaruv faoliyati u bilan yaratilgan rejani amaliy hayotga tatbiq etishga 
yoʻnaltiriladi. Dasturni amalga oshirgandan soʻng oʻqituvchi albatta erishilgan natijaning tahlilini 
qilishi, muvaffaqiyatsizlik boʻlgan boʻlsa, uning sabablarini aniqlash kerak. Buning natijasida 
kelgusida aynan shunday vaziyat yuzaga kelganida u yaxshiroq ish tuta oladi va uni hal qilishning 
optimal variantiga yaqinlashadi. Pedagogik vazifalarni hal qilib, oʻqituvchi uning pedagogik 
maxoratiga bog‘liq boʻlgan tajribani toʻplaydi. Jismoniy tarbiya oʻqituvchisi avvalo bolalarni oʻrab 
turgan ijtimoiy muhit tengdoshlari va kattalar oʻrtasida boʻladigan munosabatlarni birinchi kundan 
boshlab oʻrgatib boradi. Oʻqituvchi bir sinfning oʻzida turli xil va individual tafovutlarga duch 
keladi. Bular oʻqituvchi oʻquvchilaming temperament tiplari, xatti-harakatlari (koʻnikma 
malakalari), oʻquv materiallarini oʻquvchilar tomonidan qanday eslab qolishi, qanday 
oʻzlashtirayotganliklarini, sport musobaqalari, sport bayramlari hamda estafetalarda qanday faollik 
koʻrsatayotganliklarini (boshqa ish shakllarida) bilishidan iboratdir. 

Kichik maktab yoshi davriga 6-10 yoshli boshlang‘ich (I-IV) sinflarning oʻquvchilari kiradi. 
Bola maktab ta’limiga bog‘chada tarbiyalanayotganida tayyorlanadi. Bunda u maktabda 
oʻquvchilarga qoʻyiladigan har xil talablar bilan tanishadi, fan asoslarini oʻrganish uchun biologik 
va psixologik jihatdan tayyor boʻladi. Maktab ta’limiga psixologik tayyorlik deganda bolaning 
obyektiv va subyektiv jihatdan maktab talabiga munosibligi nazarda tutiladi. U maktab ta’limiga 
avval psixologik jihatdan tayyorlanadi. Binobarin, uning psixikasi bilim olishga yetarli darajada 
rivojlanishi lozim, shu yoshdagi bola idrokining oʻtkirligi, ravshanligi, aniqligi oʻzining 
qiziquvchanligi, xayrixohligi, ishonuvchanligi, xayolining yorqinligi, xotirasining kuchliligi, 
tafakkurining yaqqolligi bilan boshqa yoshdagi bolalardan ajralib turadi. Maktab ta’limiga 
tayyorlanayotgan bolada diqqat nisbatan uzoq muddatli va shartli barqaror boʻladi. Bola 
diqqatining xususiyatlari rolli va sujetli oʻyinlardan, (harakatli oʻyinlardan: rolli, jamoali, yakka 
tartibda), rasm chizish va qurish - yasash, jismoniy tarbiya (xatti-harakatlari) mashg‘ulotlarida, loy 
hamda plastilindan oʻyinchoqlar tayyorlashda oʻzgalar nutqini idrok qilish va tushunishda, 
matematik amallarni yechishda, hikoya tinglash va tuzishda koʻrinadi. Bolalar oʻz diqqatini 
muayyan obyektiv  yoʻnaltirish, toʻplash, taqsimlash boʻyicha ma’lum darajada koʻnikmaga ega 
boʻlib, oʻz diqqatini boshqarish va kerakli paytda toʻplashga intiladi. Uning xotirasi qiziqarli, 
ajoyib-g‘aroyib, kishini taajjubga soladigan ma’lumot va hodisalarni puxta esda olib qolish, esda 
saqlash, esga tushirish imkoniyatiga ega boʻladi. 

Hozirgi kunda yoshlar tarbiyasi (I-IV sinf) har qachongidan ham juda muhim va dolzarb 
vazifalardan boʻlib turibdi, bolalami tarbiyalash butunlay oʻzgardi, chunki har tomonlama 
rivojlangan va mehnatga tayyor boʻlgan yosh insonni tarbiyalash vazifalarini "Jismoniy tarbiya va 
sport" qonuni, "Sog‘lom avlod uchun", "Oʻzbekiston bolalar sportini rivojlantirish jamg‘armasini 
tuzish toʻg‘risida"gi farmonlari ifodalab beradi. Bu vazifalar albatta nazariy yoʻl bilan yoki 
metodik tajribalar, ba’zi bir psixologik qarashlar asosida bolalarning yosh individual 
xususiyatlariga (temperament, harakat, qobiliyat, iqtidorli, aqliy salohiyati, xulq motivatsiyasi, 
mas’uliyat) mos holda psixologik nazariyalarini amaliy pedagogik ishida toʻla muvaffaqiyatli 
tatbiq etishda qoʻlga kiritiladi. 

Bola maktabga kelishi bilan uning hayotida oʻzgarish yuz beradi. Ular oʻqiy boshlashi bilan 
uning vazifasi, hayotidagi asosiy faoliyat oʻqish boʻlib qoladi. 

Bola maktabda tizimli ravishda yangiliklar oladi bu oʻquvchining kundan kunga ortib 
borayotgan xilma xil mazmundagi bilimlarining manbayidir. Shular orqali uning bilim doirasi ham 
kengayib boradi. Aqliy jarayonlari rivojlana boradi, shu bilan bir qatorda bolaning emotsional va 
irodaviy xususiyatlari qayta tarkib topib rivojlana boshlaydi. Jismoniy tarbiya darsidagi (sport 
bayramlari, sport musobaqalari, estafetalar) ta’lim jarayonini oʻzi bola psixik jarayonlariga 
(diqqati, nutqi, sezgilari, idroki, xotirasi, xayoli, tafakkuri, hissiyoti (irodasi), psixik holatlari 
(bardamligi, tetikligi, qiziquvchanligi, ishonchliligi, e’tiqodi, emotsiyalari, ijodiy ruhlanishi), psixik 
xususiyatlariga (temperamenti, xarakteri, qobiliyati, iqtidori, aqliy salohiyati, mas’uliyati) 
yangidan yangi talablar qoʻyadi. 

Maktabdagi oʻqish tashkiliy, muayyan maqsadga qaratilgan ancha ixtiyoriy aqliy jarayonlarni 
talab etadi. 

Jismoniy tarbiya mashg‘ulotlari maqsadi bola sog‘lig‘ini mustah-kamlashga, chiniqtirishga, 
har tomonlama garmonik va jismoniy rivoj-lanishiga, aqliy hamda jismoniy ish qobiliyatini 

144 oshirishga yordam-lashishdan iborat. Binobarin, bolalar idrokini rivojlantirishda shunday mashqlar 
tanlanishi kerakki, ular bu mashqlarning bajarilish jarayonini oʻzida toʻg‘ri kuzata olsin. Misol: 
toʻpni otish, ilish, irg‘itish mashqlari (tepaga pastga, uzoq-qa, moʻljalga, sherigiga). Bunda koʻz 
bilan chamalash, va harakatlar (elementlarni bir-biriga) moslashuvi, toʻpni his qilish, yoʻnalishni, 
toʻg‘ri baholay olish kabi idrok jarayonlari rivojlanadi. Bu bilan bog‘liq holda idrokdagi soʻzning 
roli ortib boradi. Kichik maktab yoshidagi bolalarda makon va zamonni idrok qilishi, oʻziga xos 
xususiyatga ega. Malumki, makon va zamonni idrok qilish bolaning hayot tajribasiga bog‘liq. 

Kichik maktab yoshida diqqatni boshqarish imkoniyatlari ham cheklangan hisoblanadi. Albatta 
bu yoshdagi oʻquvchilarning diqqati boshqa yoshdagi oʻquvchilar diqqatining kuchsizligi bilan 
farq qiladi. Ixtiyoriy diqqatni tarbiyalash uchun jismoniy tarbiya darslari (sport bayramlari, sport 
musobaqalari, estafetalar) muhim rolni oʻynaydi. Shuning uchun jismoniy tarbiya darsi jarayonida 
(sport bayramlari, sport musobaqalari, estafetalar) qushlarning uchishi, hayvonlarning yurishi, 
maymunlarni yoki quyonlarni tutish, daraxtlarga oʻxshab tebranish va hokazolar taqlid sifatida 
kiritilishi bola diqqatini tarbiyalab boradi. Yana shuni aytish kerakki, oʻrgatish jarayonida 
mashqlarni qismlarga boʻlib oʻrgatishdan koʻra, soddalashtirilgan holda butunlay oʻrgatish 
metodini qoʻllash maqsadga muvofiqdir. Masalan: yugurib kelib uzunlikka sakrash (echki bolasiga 
(uloqchaga oʻxshab) sakrash), yugurib kelib balandlikka sakrash (ariqdan sakrab oʻtishga 
oʻxshab). Jismoniy tarbiya boʻyicha ta’lim jarayoni kichik maktab yoshidagi oʻquvchilarning 
ixtiyoriy, barqaror, mustahkam, kuchli, toʻplanuvchan, taqsimlanuvchan, faol, ongli diqqatini 
rivojlantirishga qulay shart-sharoit yaratadi. Bilim olish uchun mustaqil aqliy mehnat qilish (u yoki 
bu mashqlarni, elementlarni bajarishi), mashqlarni takrorlashi, irodaviy zoʻr berishda ixtiyoriy, 
ongli diqqat tarkib topadi. Shuningdek, uning eng zarur xususiyatlari takomillashadi, bu esa ongli 
boshqarish imkoniyatini beradi. Bolalarning oʻzaro aloqaga kirishishlarida tildan foydalanish 
jarayoni nutq deb ataladi. Jismoniy tarbiya (sport bayramlari, sport musobaqalari, estafetalar) yoki 
sportda ham har bir bajargan mashqlarimiz jarayonlari qanday kechishi, tanamiz bilan 
qatnashishdagi qoʻpol xatti-harakatlar nutq (til) orqali yetkaziladi. Jismoniy tarbiya oʻqituvchisi 
tomonidan mashqlarni ifodali qilib soʻzlash orqali bolalarning fikr va harakatlarigagina emas, 
balki ularning his-tuyg‘ulariga bevosita ta’sir koʻrsatishi mumkin. Kichik maktab yoshidagi 
bolalar oʻzlariga mos turli harakat faoliyatining vazifa va shartlarini tushunib olishda yetarli 
tayyorgarlikka ega ekanliklarini koʻrsatmoqda. Bu harakat koʻnikmalarini shakllantirishda og‘zaki 
ta’sir etish (rag‘bartlantirish, tanbeh berish) usullaridan, keng foydalanish imkonini beradi. Ular 
faqat koʻnikmalarni egallash sur’atini emas, balki sifatini oshiradi. Oʻquvchi rivojlanishining 
keyingi bosqichlarida og‘zaki (nutq) ta’sir etish tizimi yordamida avvalgi taassurotlar izlarining 
yangi birikma va kombinatsiyalarda jonlanishi yuz beradi. Bunda asosan birinchi bor sof og‘zaki 
koʻrsatma va tushuntirishlar yordamida yangi munosabatda aloqa oʻrnatish, yangi bilim va 
koʻnikmalar hosil qilish imkoni tug‘iladi. Kichik maktab yoshidagi oʻquvchilar xotirasining eng 
muhim xususiyatlaridan biri - Soʻz mantiq xotirasi va ma’nosini tushunib, eslab qolish salmog‘ini 
orttiradi. Oʻquvchi oʻz xotirasini ongli boshqarish, eslab qolish, esga tushirish, esda saqlab qolish 
jarayonlarini faoliyatning maqsadiga muvofiqlashtirish imkoniyatiga ega boʻladi. 

Yuqorida aytilganidek, birinchi signal tizimi ikkinchi signal tizimidan birmuncha ustunligi 
tufayli oʻquvchilarda mantiqiy xotiradan koʻra koʻrsatmali harakatli xotira muhimroq rol oʻynaydi. 
Shuning uchun ular nazariy qonun va qoidalardan, mavhum tushunchalardan koʻra yaqqol 
ma’lumotlar, axborotlar, voqea va hodisalarni, obrazlar va narsalarni tezroq hamda mustahkamroq 
eslab qoladilar va uzoq muddat esda saqlaydilar. Kichik maktab yoshda xotira ta’lim ta’siri ostida 
ikki tomonlama rivojlanadi: 1) Soʻz - logik esda olib qolishning roli oʻsadi va bola.oʻz xotirasini 
boshqara olish malakasini egallaydi. 2) Birinchi signal tizimining bu yosh davrida ustun boʻlishi 
natijasida aniq-obrazli xotira rivojlangan boʻladi. Shuningdek bu yoshda harakatli oʻyinlarga 
(syujetli va syujetsiz, yakka tartibda, jamoali harakatli oʻyinlarga, (sport bayramlari, sport 
musobaqalari, estafetalar)) katta e’tibor qaratish maqsadga muvofiqdir.Ularda shunga qaramay 
mexanik esda olib qolishga layoqati kuchli boʻladi. 

P.F.Lesgaft: "Agar bola biror bir harakatni yoki ayrim usullarni ma’nosini mutlaqo tushunmay 
oʻzlashtirar ekan, bunda u mexanik tarzda harakat qiladi - u mazkur harakatni tatbiq eta olmaydi", 
- deb yozgan edi. Shuning uchun harakatlarni oʻrganishda quruq taqlid qilishga yoʻl qoʻyib 
boʻlmaydi. 

145 Aynan shu yoshda oʻquv faoliyati jarayonidagi talablar xayol asosida shakllanadi. Bu yoshda 
bolalar xayolining oʻziga xos xususiyati shundaki, biror voqeani soʻzlab berayotganlarida uni 
beixtiyor ravishda oʻzlaricha toʻldiradilar va xayol suradilar. Oʻquvchilarning xayoli oʻz oʻquv 
faoliyatining ta’siri, talabi, imkoniyat va shart-sharloitlari orqali tarkib topadi. Bolaning xayoli 
tevarak atrof taassurotlari, Dunyo ajoyibotlari, koʻrsatmalilikni (harakatlarga oʻrgatishda yaqqol 
koʻrish usullari, harakat yoki ayrim harakat elernentlarining oʻqituvchi tomonidan toʻg‘ri va aniq 
namoyish etilishidan; masofani bosib oʻtishda moʻljal olishdan foydalanish; koʻrgazmali 
qoʻllanmalar - kinofilmlar, kinogrammalar, teleeshittiruv-lar, fotosur’atlar, slaydalar va 
boshqalardan) yetarli darajada aks ettirish bilan vujudga keladi. Shuningdek, harakat topshirig‘ini 
berish paytida aytilgan soʻz (nutq) harakat mazmuni va tuzilishini tasavvur qilishga yordam beradi. 
Shularni egallashda aloqalar hosil qilinadi, (koʻnikma va malakalar ijobiy koʻchadi) har qanday, 
mashqlarni xayolan takrorlaganda ham bu aloqalar sayqallashadi, natijada mashqlarni amaliy 
bajarish ham yaxshilanadi (A.S.Puni) 

Oʻsib kelayotgan yosh avlodning jismoniy va ma’naviy salomatligini shakllantirishning, 
sog‘lom turmush tarziga intilish va sportga mehr-muhabbatni singdirishning g‘oyat muhim sharti 
sifatida bolalar ommaviy sporti rivojlantirilishini ta’minlash maqsadida tizimli chora tadbirlar 
amalga oshirilib kelinmoqda. Bu borada mamlakatimizda ta’lim tizimini ta’minlaydigan yosh 
avlodni tarbiyalab voyaga yetkazish uchun turli tadbirlarni oʻtkazish koʻzda tutilishi lozim. 
Oʻquvchilarni jismoniy jihatdan nazariy bilimlar bilan qurollantirish, ularni bu boradagi jismoniy 
harakat koʻnikma va malakalar bilan oshno qilish, mazkur farming asosiy vazifa etib belgilandi. 
Oʻquvchilar sog‘lig‘ini yaxshilash, ularni jismoniy rivojlantirish, bolalarga jismoniy chiniqish va 
sport boʻyicha bilim berish maktabdagi jismoniy tarbiya darslarida, sinfdan va maktabdan tashqari 
mashg‘ulotlarda amalga oshiriladi. Bu vazifalami bajarish, bolalar sog‘lig‘ini asrash, ularni har 
tomonlama garmonik rivojlantirish, barkamol avlodni tarbiyalashni eng kichik yoshdan boshlab 
uzluksiz ta’lim tizimi asosida boshlang‘ich sinflararo davom etilishi lozim. 

Ta’lim muassasalarida oʻtkazilayotgan doimiy haftada 2 soatli jismoniy tarbiya darslari 
oʻquvchilaming haftali harakatga boʻlgan ehtiyojlariga hamda ularning jismoniy tayyorgarligini 
ta’minlashga javob bera olmaydi. Bu vazifalami amalga oshirish uchun sinfdan tashqari  olib  
boriladigan jismoniy  tarbiya ishlarini,  sport toʻgarak masnqiar oilan mustaqil shug‘ullanish 
malakalarini oshirish, uning zaruriyati va qiymatini toʻg‘ri tushuntirish ham zarur, kcrakli 
mashqlarni tanlab majmua tuzish qobiliyatini shakllantirish kerak. Bolalarning harakat faolligini 
oshirishda kun tartibida oʻtkaziladigan sog‘lomlash-tirish tadbirlari, ayniqsa ommaviy sport 
bayramlari, musobaqalari yetakchi rol oʻynaydi. 

Xulosa qilib aytganda, zamon talabini hisobga olgan holda hamma fanlar boʻyicha maktab 
dasturlari oʻzgardi, shu jumladan jismoniy tarbiya boʻyicha ham, oʻquvchilar oldida yuqori 
darajali talablar qoʻyilgan. Bu dastur talablarga javob bcrish maqsadidn oʻquvchilar bilimga ega 
boʻlish uchun maktabda va uyda oʻquv ishlari bilan sluig‘ullanadilar. Albatta, bunday katta aqliy 
yuklama ishini bajarish uchun baquvvat va jismonan sog‘lom boʻlish kerak. Sir emaski, sog‘lom 
bola hamma vazifalarni yuqori darajada sifatli bajaradi, u iroda, intiluvchan qiziqishga ega boʻladi. 

 

Foydalanilgan adabiyotlar 
 

1. Abdullayev A., Xankeldiyev Sh.X. Jismoniy tarbiya nazariyasi va usuliyati: 
Jismoniy tarbiya instituti va oliy ta’lim muassasalari jismoniy tarbiya fakultetlari uchun 
darslik. – T., 2005. 232 b. 

2. Yusupova Z.Sh. Принципы и методы организации физкультурно-спортивных мероприятий в 
образовательных учреждениях //Academy. – 2019. – №. 5 (44). 

3. Djumaturdiyevich A. S. Yusupova Zulfizar Sharipovna //SCIENTIFIC REPORTS OF BUKHARA 
STATE UNIVERSITY. – С. 271. 

4. Yusupova Z.Sh. Methodology for teaching physical lessons using digital technologies in 
primary school. Вестник науки и образования. Научно-методический журнал 
20.10.2021.№15(118) часть 3. 

  


	Страница 1

